
 

ᑐᓂᔭᐅᔪᖅ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB)−ᒃᑯᓐᓄᑦ ᐆᒧᖓ 

 

ᑐᑭᓯᒋᐊᕈᑎᓄᑦ:         ᐃᓱᒪᓕᐅᕈᑎᑦ: X   

 

ᐃᓱᒫᓘᑎ: ᑐᒃᓯᖅᑑᑕᐅᔪᖅ ᑭᖑᓪᓕᖅᐹᖅ ᐱᓕᕆᒋᐊᕈᑎᒧᑦ ᐸᕐᓇᐅᑎ ᐅᕐᔪᕐᓇᐃᓄᑦ (Mielichhoferia macrocarpa) 

ᑲᓇᑕᒥ, ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ ᒪᓕᒐᖅ (SARA) ᑐᙵᕕᒋᓪᓗᒍ 

 

 

ᒫᓐᓇᐅᔪᖅ ᖃᓄᐃᓕᖓᓂᖏᑦ: 

 

ᐅᕐᔪᕐᓇᐃᑦ ᑎᑎᕋᖅᑕᐅᓯᒪᔪᖅ ᓂᕐᔪᑎᐅᖃᑎᒌᒃ ᐊᑦᑕᕐᓇᖅᑐᒦᖦᖢᓂ ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ ᒪᓕᒐᕐᒥ (ᐅᐃᒍᖓ 

1; 02/04/2011). ᑎᑎᕋᖅᑕᐅᓯᒪᓂᖓ ᒪᓕᒃᖢᒍ, ᐊᓐᓇᖕᓂᕐᒧᑦ ᐸᕐᓇᒍᑎ ᐃᑲᔪᖅᑎᒌᒃᖢᑎᒃ ᐋᖅᑭᒃᓯᓚᐅᖅᑐᑦ, ᐊᒻᒪᓗ 

ᐃᓄᒋᐊᓐᓂᖏᑦ ᐊᒻᒪᓗ ᐃᓂᒋᔭᖏᓐᓄᑦ ᐱᓇᔪᒃᑕᐅᔪᑦ ᓴᖅᑭᑕᐅᓚᐅᖅᑐᑦ ᐅᕐᔪᕐᓇᐃᑦ ᐊᓐᓇᖁᓪᓗᒋᑦ ᑲᓇᑕᒥ. 

 

ᓂᕐᔪᑎᐅᖃᑎᒌ ᒥᑭᑦᑐᓄ ᐃᔾᔪᕐᓄᑕ ᐱᕈᖃᑦᑕᖅᑐᓂᒃ ᐆᔭᐅᔭᐅᓪᓗᑎᒃ ᑲᐅᒪᓪᓗᑎᒃ ᑲᑎᙵᔪᑦ ᐊᒻᒪᓗ ᓇᔪᖅᐸᒃᖢᑎᑦ 

ᖃᖅᑲᖃᖅᑐᓂᒃ ᐃᓂᐅᔪᓂᒃ ᖃᐅᓯᖅᑐᓂᒃ ᖃᑯᖅᓯᓯᒪᔪᓂᒃ ᐃᓐᓈᕈᕐᓂᒃ ᐃᒪᕐᒥ ᑯᕖᓐᓇᖅᑐᖃᖅᑐᒥᒃ ᐊᒻᒪᓗ ᐅᑭᐅᒃᑯᑦ 

ᐃᒪᖃᕈᐃᖃᑦᑕᖅᑐᒥᒃ. ᐅᕐᔪᕐᓇᐃᑦ ᐃᓄᒋᐊᖕᓂᖏᑦ 17−ᖑᔪᑦ ᖃᐅᔨᒪᔭᐅᔪᑦ ᑲᓇᑕᒥ ᐊᒻᒪᓗ ᐃᓂᒋᔭᖏᑦ 

ᓇᒥᕈᓘᔭᖅᖢᑎᒃ, ᐃᓚᖃᖅᖢᓂ ᐃᓂᐅᔪᓂᒃ ᐃᐅᐴᑕᒥ, ᐳᑎᔅ ᑲᓚᒻᐱᔭᒥ, ᓂᐅᕙᓐᓛᓐ ᐊᒻᒪᓗ ᓛᐸᑐᐊᒥ, ᐊᒻᒪᓗ ᓄᓇᕗᒻᒥ 

(ᑎᑎᕋᖅᓯᒪᔪᖅ 1). ᐃᓄᒋᐊᓐᓂᖏᑦ ᑕᒪᐃᑕ ᐊᖏᓂᖏᑦ 960−ᓂᒃ ᑲᑎᙵᔪᖃᐅᐸᓗᒃᑐᖅ ᑲᓇᑕᒥ. ᓄᓇᕗᒻᒥ, 

ᖁᑦᑎᖕᓂᖅᐹᒥᑦ ᒥᕐᖑᐃᖅᓯᕐᕕᖕᒥᑐᐊᖅ ᓇᓂᔭᐅᖃᑦᑕᖅᑐᖅ, ᐱᖓᓱᑦ ᐃᓄᒋᐊᖕᓂᖏᑦ ᓇᓗᓇᐃᖅᑕᐅᓯᒪᓪᓗᑎᒃ ᐅᒥᖕᒪᒃ 

ᓄᓇᖓᑕ ᐃᓚᖓᑕ ᐃᓂᐊᓂ (ᑎᑎᕋᖅᓯᒪᔪᖅ 2). 

 



 2 

  
ᑎᑎᕋᖅᓯᒪᔪᖅ 1. ᑖᓐᓇ ᑎᑎᕋᖅᓯᒪᔪᖅ ᑕᑯᒃᓴᐅᑎᑦᑎᔪᖅ ᐊᒥᐊᓕᑲᓕᒫᒥᑦ ᐅᕐᔪᕐᓇᐃᑦ ᐃᓂᒋᔭᖏᓐᓂᒃ. ᐱᖓᓱᑦ ᑎᑎᖅᓯᒪᔪᖅ ᐃᐅᐴᑕᒥ 6−ᓂ ᐃᓄᒋᐊᓐᓂᖏᑦ 

ᐃᓗᓕᖃᖅᑐᑦ, ᐊᑕᐅᓯᖅ ᑎᑎᖅᓯᒪᔪᖅ ᐳᑎᔅ ᑲᓚᒻᐱᔭᒥ 1−ᒥ ᐃᓄᒋᐊᓐᓂᖏᑦ ᐃᓗᓕᖃᖅᑐᖅ, ᓂᐅᕙᓐᓛᓐ ᐊᒻᒪᓗ ᓛᐸᑐᐊᒥ ᑎᑎᕋᖅᓯᒪᔪᖅ 7−ᓂᒃ 

ᐃᓄᒋᐊᓐᓂᖏᑦ ᐃᓗᓕᖃᖅᑐᖅ ᐊᒻᒪᓗ ᑎᑎᕋᖅᓯᒪᔪᖅ ᓄᓇᕗᑦ ᖁᑦᑎᒃᑐᒥᑦ ᐅᑭᐅᖅᑕᖅᑐᒥᒃ ᐃᓚᖃᖅᑐᖅ 3−ᓂᒃ ᐃᓄᒋᐊᓐᓂᖏᑦ. 

 
 

 
ᑎᑎᕋᖅᓯᒪᔪᖅ 2. ᑖᓐᓇ ᑎᑎᕋᖅᓯᒪᔪᖅ ᑕᑯᒃᓴᐅᑎᑦᑎᔪᖅ ᐅᕐᔪᕐᓇᐃᑦ ᐃᓂᖏᓐᓂᒃ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖕᒥ ᑲᓇᑕᒥ. 

 

ᐱᓕᕆᒋᐊᕈᑎᒧᑦ ᐸᕐᓇᐅᑎ 

 

ᐅᕐᔪᕐᓇᐃᑦ ᐃᓂᒋᔭᖏᑦ 

ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ ᒪᓕᒐᖅ (SARA) ᐊᑖᓂ, ᑎᑎᕋᖅᓯᒪᔪᖃᖅᐸᑦ ᐊᑦᑕᕐᓇᖅᑐᒦᑦᑐᒥᒃ, ᐊᓐᓇᖕᓂᕐᒧᑦ 

ᐸᕐᓇᐅᑎᒥᒃ ᐋᖅᑭᒃᓱᖅᑕᐅᔭᕆᐊᓕᒃ. ᐊᓐᓇᖕᓂᕐᒧᑦ ᐸᕐᓇᐅᑎ ᒪᕐᕉᖕᓂ ᑎᑎᖅᑲᓂᒃ ᓴᓇᓯᒪᔪᖅ: ᐊᓐᓇᖕᓂᕐᒧᑦ ᐸᕐᓇᒍᑎ 

ᐊᒻᒪᓗ ᐱᓕᕆᒋᐊᕈᑎᒧᑦ ᐸᕐᓇᐅᑎ. ᑭᖑᓪᓕᖅᐹᖅ ᐊᓐᓇᖕᓂᕐᒧᑦ ᐸᕐᓇᒍᑎ ᐅᕐᔪᕐᓇᐃᓄᑦ ᑲᓇᑕᒥ ᓴᖅᑭᑕᐅᓯᒪᔪᖅ 

ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓂᒃ ᒐᕙᒪᒃᑯᓐᓄᑦ ᑕᑕᑎᕆᕝᕕᒃ ᑎᓯᐱᕆ 2017−ᒥ. ᐊᓐᓇᖕᓂᕐᒧᑦ ᐸᕐᓇᒍᑎ 

ᐅᖃᐅᓯᖃᕋᓗᐊᖅᖢᓂ ᐊᓐᓇᖕᓂᕐᒧᑦ ᑐᕌᒐᐅᔪᓂᒃ ᐊᒻᒪᓗ ᐱᓇᔪᒃᑕᐅᔪᓂᒃ, ᐱᓕᕆᒋᐊᕈᑎᒧᑦ ᐸᕐᓇᐅᑎ ᐅᖃᐅᓯᖃᖅᑐᖅ 

ᐊᓐᓇᖕᓂᕐᒧᑦ ᐱᓕᕆᒋᐊᕈᑎᓂᒃ ᓂᕐᔪᑎᐅᖃᑎᒌᓄᑦ ᐅᓂᒃᑳᖅᖢᓂ ᐊᓐᓇᖕᓂᕐᒧᑦ ᖃᓄᐃᓕᐅᖅᑕᐅᒻᒪᕆᖕᓂᐊᖅᑐᓂᒃ. 

 

ᑲᓇᑕᓕᒫᒥᑦ ᐊᓐᓇᖕᓂᕐᒧᑦ ᐸᕐᓇᒍᑎᒥᑦ ᓇᓗᓇᐃᖅᓯᓯᒪᔪᖅ ᐃᓄᒋᐊᓐᓂᖏᑦ ᐊᒻᒪᓗ ᐃᓂᒋᔭᖏᑦ ᐱᓇᔪᒃᑕᐅᔪᒃᓴᓂᒃ 

ᐅᕐᔪᕐᓇᐃᑦ ᑲᓇᑕᐅᑉ ᐃᓗᐊᓂ: 

 “ᐅᕐᔪᕐᓇᐃᑦ ᐃᓄᒋᐊᓐᓂᖏᑦ ᐊᒻᒪᓗ ᐃᓄᒋᐊᓐᓂᖏᑕ ᐃᓚᖏᑦ ᑲᑎᙵᓂᖏᑕ ᐅᓄᕐᓂᖏᑦ 

ᑕᐃᒪᐃᖏᓐᓇᖅᑎᓪᓗᒋ ᐅᕝᕙᓘᓐᓃᑦ ᐅᓄᖅᓯᑎᓪᓗᒋᑦ, ᑕᐃᒪᐃᖏᓐᓇᖅᑎᒻᒥᓗᒋᑦ ᐅᕝᕙᓘᓐᓃᑦ ᐅᓄᖅᓯᑎᓪᓗᒋᑦ 

ᑲᑎᙵᓂᖏᑦ ᐊᒻᒪᓗ ᐃᓄᒋᐊᓐᓂᖏᑕ ᐃᓚᖏᑦ ᐃᓄᒋᐊᓐᓂᖏᑦ ᐊᑐᓂ, ᐊᒻᒪᓗ ᐊᔪᕐᓇᖏᑉᐸᑦ, ᓂᕐᔪᑎᐅᖃᑎᒌ 

ᓴᖅᑭᑎᒃᓴᓐᓂᕐᓗᒋᑦ ᐃᓂᒋᔭᖏᓐᓂᒃ ᓅᑕᐅᓯᒪᔪᓂᒃ ᐊᒻᒪᓗ ᖃᐅᔨᒪᔭᐅᔪᑦ ᐱᑕᖃᖅᑐᕕᓂᕐᓂᒃ.” 

 

ᐱᓕᕆᒋᐊᕈᑎᒧᑦ ᐸᕐᓇᐅᑎ ᐃᓱᒪᒋᔭᐅᓪᓗᐊᖅᑐᖅ ᐊᓐᓇᖕᓂᕐᒧᑦ ᐸᕐᓇᒍᑎᒥᒃ ᐃᓚᖃᕐᓗᓂ. ᐊᓐᓇᖕᓂᕐᒧᑦ ᐸᕐᓇᒍᑎ 

ᐅᓂᒃᑳᑦᑎᐊᒃᑲᓐᓂᖅᑐᖅ ᐸᕐᓇᒍᑎᐅᑉ ᐱᓕᕆᓇᓱᒃᑕᖓᓂ ᐊᒻᒪᓗ ᑐᕌᒐᖓᓂ ᐅᕐᔪᕐᓇᐃᑦ ᐊᓐᓇᒍᓐᓇᖁᓪᓗᒋᑦ, 

ᓇᔪᖅᑕᐅᔪᑦ ᐱᒻᒪᕆᐅᔪᑦ ᑐᑭᓯᒋᐊᕈᑎᓂᒃ, ᐊᒻᒪᓗ ᒫᓐᓇᐅᔪᖅ ᖃᓄᐃᓕᖓᓂᖏᓐᓂ ᑐᑭᓯᒋᐊᕈᑎᓂᒃ ᓂᕐᔪᑎᐅᖃᑎᒌ 

ᐊᒻᒪᓗ ᐊᑦᑕᕐᓇᖅᑐᒦᓐᓂᖏᑕ ᒥᒃᓵᓄᑦ. ᐊᓐᓇᖕᓂᕐᒧ ᖃᓄᐃᓕᐅᕐᓂᐅᔪᑦ ᑖᔅᓱᒥᖓ ᑐᒃᓯᖅᑑᑕᐅᔪᖅ ᑭᖑᓪᓕᖅᐹᖅ 

ᐱᓕᕆᒋᐊᕈᑎᒧᑦ ᐸᕐᓇᐅᑎᒧᑦ ᐅᓂᒃᑳᖅᑐᑦ ᑕᓪᓕᒪᓂᒃ ᐸᕐᓇᒍᑎᓂᒃ: (1) ᓈᓴᐃᓂᖅ ᐊᒻᒪᓗ ᕿᒥᕐᕈᓂᖅ, (2) 

ᖃᐅᔨᓴᖅᑐᓕᕆᓂᖅ, (3) ᑐᓴᕋᓱᖕᓂᖅ/ᑲᒪᒋᔭᖃᕐᓂᖅ, (4) ᓇᔪᖅᑕᐅᔪᓂᒃ ᐊᐅᓚᑦᑎᓂᖅ, ᐊᒻᒪᓗ (5) ᓴᖅᑭᑎᑦᑎᒃᑲᓐᓂᕐᓂᖅ 

ᐊᒻᒪᓗ/ᐅᕝᕙᓘᓐᓃᑦ ᐃᓄᒋᐊᓐᓂᖏᑦ ᐋᖅᑭᒃᓯᒃᑲᓐᓂᕋᓱᖕᓂᖅ. 

 

ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ ᒪᓕᒐᖅ (SARA) ᐊᑖᓂ, ᓇᔪᖅᑕᐅᔪᖅ ᓴᐳᑎᔭᐅᔭᕆᐊᖃᖅᑐᑦ ᓂᕐᔪᑎᐅᖃᑎᒌ 

ᐆᒪᔪᓐᓇᖁᓪᓗᒋᑦ ᐊᒻᒪᓗ ᐊᓐᓇᒃᑎᓐᓇᓱᒡᓗᒋᑦ ᑕᐃᔭᐅᔪᖅ “ᓇᔪᖅᑕᐅᔪᑦ ᐱᒻᒪᕆᐅᔪᓂᒃ.” ᐃᓂᐅᔪᖅ ᓇᓗᓇᐃᖅᑕᐅᒍᓂ 

ᓇᔪᖅᑕᐅᔪᑦ ᐱᒻᒪᕆᐅᔪᒥᒃ (ᐊᓐᓇᖕᓂᕐᒧᑦ ᐸᕐᓇᒍᑎᒥᑦ ᐅᕝᕙᓘᓐᓃᑦ ᐱᓕᕆᒋᐊᕈᑎᒧᑦ ᐸᕐᓇᐅᑎᒥᒃ), ᑲᓇᑕᓕᒫᒥᑦ 

ᒐᕙᒪᖓ ᒪᓕᒐᑎᒍᑦ ᐱᔭᒃᓴᖃᖅᑐᖅ ᓇᔪᖅᑕᐅᔪᖅ ᓴᐳᑎᔭᐅᑦᑎᐊᕋᓗᐊᕐᒪᖔᑦ. 

 

ᓇᔪᖅᑕᐅᔪᑦ ᐱᒻᒪᕆᐅᔪᑦ ᐃᓚᐃᓐᓇᖓᓂ ᓇᓗᓇᐃᖅᑕᐅᓯᒪᔪᖅ ᐅᕐᔪᕐᓇᐃᑦ ᐊᓐᓇᖕᓂᕐᒧᑦ ᐸᕐᓇᒍᑎᐅᑉ ᐃᓗᐊᓂ. 

ᐊᓐᓇᖕᓂᕐᒧᑦ ᐸᕐᓇᒍᑎ ᐃᓗᓕᖃᕐᒥᔪᖅ ᑎᑎᖅᑲᓂᒃ ᓇᔪᖅᑕᐅᔪᑦ ᐱᒻᒪᕆᐅᔪᑦ ᓇᓗᓇᐃᖅᑕᐅᓂᖏᑕ ᒥᒃᓵᓄᑦ, ᐊᖏᓂᖓ, 

ᓇᔪᖅᑕᐅᔪᑦ ᖃᓄᐃᓕᖓᓂᖏᑦ, ᐊᒻᒪᓗ ᐱᓕᕆᓂᐅᔭᑦ ᓱᕋᑦᑎᕆᑐᐃᓐᓇᕆᐊᖃᖅᑐᑦ ᓇᔪᖅᑕᐅᔪᑦ ᐱᒻᒪᕆᐅᔪᒥᒃ. 

ᓇᔪᖅᑕᐅᔪᑦ ᐱᒻᒪᕆᐅᔪᒃᑲᓐᓂᕐᓂᒃ ᓇᓗᓇᐃᖅᓯᔪᖃᕈᓐᓇᖏᑦᑐᖅ ᑕᕝᕙᓂ ᑐᒃᓯᖅᑑᑕᐅᔪᖅ ᑭᖑᓪᓕᖅᐹᖅ 

ᐱᓕᕆᒋᐊᕈᑎᒧᑦ ᐸᕐᓇᐅᑎ ᓲᖃᐃᒻᒪ ᐊᔪᕐᓇᕐᒪᑦ ᑖᔅᓱᒪ ᐱᕕᒃᓴᖓᓂ ᐱᐅᓂᖅᐹᒥ ᐊᑐᐃᓐᓇᐅᔪᒥᒃ ᑐᑭᓯᒋᐊᕈᑎᓂᒃ. 

ᓇᔪᖅᑕᐅᔪᑦ ᐱᒻᒪᕆᐅᔪᑦ ᓄᑖᓂᒃ ᑐᓴᖅᑎᑦᑎᔾᔪᑎᓂᒃ ᐊᓐᓇᖕᓂᕐᒧᑦ ᐸᕐᓇᒍᑎᒥᑦ ᓄᑖᓂᒃ ᑐᓴᖅᑎᑦᑎᔾᔪᑎᓕᐅᖅᓯᒪᔪᓂᒃ 

ᐅᕝᕙᓘᓐᓃᑦ ᓯᕗᓂᑦᑎᓐᓂ ᐱᓕᕆᒋᐊᕈᑎᒧᑦ ᐸᕐᓇᐅᑎᐅᓂᐊᖅᑐᓂᒃ. 

 

ᑮᓇᐅᔭᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐊᒃᑐᐃᑲᐅᑎᒋᔪᑦ ᐊᑭᖏᑦ ᐱᙳᖅᑎᓐᓇᓱᒡᓗᒋᑦ ᑖᒃᑯᐊ ᐊᓐᓇᖕᓂᕐᒧᑦ 

ᖃᓄᐃᓕᐅᕐᓂᐅᔪᑦ (ᐊᒻᒪᓗ ᑕᐃᒪᐃᒻᒪ ᑖᓐᓇ ᐱᓕᕆᒋᐊᕈᑎᒧᑦ ᐸᕐᓇᐅᑎ) ᓯᕘᕋᒋᔭᐅᔪᖅ ᒥᑭᑦᑑᓗᓂ ᖃᓂᑦᑐᒃᑯᑦ 

(2019−ᒥᑦ 2023 ᐊᕐᕌᒍᖏᓐᓄ) ᐊᒻᒪᓗ ᐊᑯᓂᐅᔪᒥᒃ (2023 ᓯᕗᓂᐊᓄᓪᓗ). 

 

ᓄᓇᓕᖕᓂ ᐅᖃᖃᑎᖃᖃᑦᑕᕐᓂᖅ: 
 

ᐅᕐᔪᕐᓇᐃᑦ ᐃᓂᒋᔭᖏᑦ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖕᒥ ᐃᓗᐊᓃᑦᑐᑐᐊᖑᖕᒪᑕ, 2016−ᒥ ᒥᕐᖑᐃᓯᕐᕕᓕᕆᔨᒃᑯᑦ 

ᑲᓇᑕᒥ ᐊᓪᓚᕝᕕᖓ ᐅᖃᖃᑎᖃᖃᑦᑕᖅᓯᒪᔪᖅ ᓯᕗᓪᓕᖅᐹᖅᓯᐅᑎᒥᒃ ᐱᓕᕆᒋᐊᕈᑎᒧᑦ ᐸᕐᓇᐅᑎᒥᒃ ᐅᕐᔪᕐᓇᐃᓄᑦ 

ᒪᕐᕉᖕᓄᑦ ᓄᓇᓕᖕᓂ: ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ, ᓄᓇᕗᑦ ᐅᖃᖃᑎᖃᖃᑦᑕᕐᓃᑦ ᒪᓕᒃᖢᒋᑦ, ᐊᒻᒪᓗ 

ᓯᕗᓪᓕᖅᐹᖅᓯᐅᑎ ᕿᒥᕐᕈᓪᓗᒍ ᑐᒃᓯᖅᑑᑕᐅᔪᖅ ᐱᓕᕆᒋᐊᕈᑎᒧᑦ ᐸᕐᓇᐅᑎ, ᑕᒪᕐᒥ ᐃᕕᖅ ᐊᖑᓇᓱᒃᑐᓕᕆᔨᒃᑯᑦ 

ᐊᐅᓱᐃᑦᑐᕐᒥ, ᐊᒻᒪᓗ ᖃᐅᓱᐃᑦᑐᖅ ᐊᖑᓇᓱᒃᑐᓕᕆᔨᒃᑯᖏᑦ ᓇᓗᓇᐃᖅᓯᓯᒪᔪᑦ ᐊᒻᒪᓗ ᐃᑲᔪᖅᓱᖅᖢᑎᒃ 

ᑐᒃᓯᖅᑐᖅᑕᐅᔪᒧᑦ ᐱᓕᕆᒋᐊᕈᑎᒧᑦ ᐸᕐᓇᐅᑎᒧᑦ ᑎᑎᕋᕐᓂᒃᑯ ᐃᑲᔪᖅᓱᖅᑐᒥᒃ ᐊᒻᒪᓗ ᖃᕋᓴᐅᔭᖅᑎᒍ 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᐃᕐᕆᓕ ᐊᒻᒪᓗ ᔫᓂ 2016−ᒥ, ᒪᓕᒃᖢᒍ. ᑐᒃᓯᖅᑐᖅᑕᐅᔪᖅ ᐱᓕᕆᒋᐊᕈᑎᒧᑦ ᐸᕐᓇᐅᑎ 

ᓴᖅᑭᑕᐅᓯᒪᔪᖅ ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓂᒃ ᒐᕙᒪᒃᑯᓐᓄᑦ ᑕᑕᑎᕆᕝᕕᒃ ᑎᓯᐱᕆ 22, 2017−ᒥᑦ, 60−ᓄᑦ ᐅᓪᓗᓄᑦ 

ᐃᓄᓕᒫᓄᑦ ᐅᖃᕈᓐᓇᕐᓂᕐᒧᑦ ᐱᕕᒃᓴᒥᒃ, ᐃᓱᓕᓚᐅᖅᖢᓂᓗ ᕖᕝᕗᐊᕆ 20, 2018−ᒥ. ᐅᖃᐅᓯᒃᓴᐃᑦ ᐃᓱᒋᔭᐅᓚᐅᖅᑐᑦ 

ᐊᒻᒪᓗ ᐅᓪᓗᒥ ᐋᖅᑭᒃᓯᒪᔪᖅ ᑐᒃᓯᖅᑑᑕᐅᔪᖅ ᑭᖑᓪᓕᖅᐹᖅ ᐱᓕᕆᒋᐊᕈᑎᒧᑦ ᐸᕐᓇᐅᑎ ᑎᑎᕋᖅᑕᐅᓪᓗᓂ. 

 

ᑭᖑᓪᓖᑦ ᐱᔭᒃᓴᑦ: 
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB)−ᒃᑯᓐᓄᙵᐅᓂᐊᖅᑐᒍᑦ ᐊᐱᕆᔭᖅᑐᕐᓗᑕ ᐊᖏᖅᑕᐅᖁᓗᒍ 

ᑐᒃᓯᖅᑑᑕᐅᔪᖅ ᑭᖑᓪᓕᖅᐹᖅ ᐱᓕᕆᒋᐊᕈᑎᒧᑦ ᐸᕐᓇᐅᑎ. ᐱᓕᕆᒋᐊᕈᑎᒧᑦ ᐸᕐᓇᐅᑎ ᐋᖅᑭᑦᑎᐊᖅᑕᐅᒃᐸᑦ 

ᖃᐅᔨᓴᖅᑕᐅᑦᑎᐊᒃᑲᓐᓂᕐᓂᐊᖅᑐᖅ ᐊᒻᒪᓗ ᓄᑖᓂᒃ ᑐᓴᖅᑎᑦᑎᔾᔪᑎᖃᖃᑦᑕᕐᓗᓂ ᐊᕐᕌᒍ 5 ᖄᖏᕌᖓᒥᒃ ᐅᕝᕙᓘᓐᓃᑦ 

ᑕᐃᒪᐃᑦᑕᕆᐊᖃᖅᐸᑦ. 

 
ᐋᖅᑭᒃᓱᖅᑕᐅᔪᖅ ᐆᒧᖓ: 

ᑲᓇᑕᒥ ᓂᕐᔪᑎᑦ ᐱᓕᕆᔪᑎᖏᓐᓂ, ᔭᓗᓇᐃᕝ 14 ᐊᐃᕐᕆᓕ 2019 


